
Tirane, me 06/10/2026 

 

A N K E S E 

 

DREJTUAR:   INSTITUCIONIT TË AVOKATIT TË POPULLIT 

             Bulevardi "Zhan d'Ark", Nr. 2, Tiranë, Shqipëri 

 

KËRKUES:   Greta GJOCI (PEPA)  e përfaqësuar nga Avokati Ndue MARKU 

            Adresa: Rruga Muhedin Llagami, p.16,B.1 Tirane. 

            Tel: 0673899727 

KUNDËR:    Drejtoria e Përgjithshme e Burgjeve 

            Institucioni i Vuajtjes së Dënimit Penal (IEVP) Pojskë, Pogradec 

            Prokuroria e Posaçme  Kundër Korrupsionit dhe Krimit et Organizuar.  

OBJEKTI:   Ankesë URGJENTE për ndërhyrje dhe inspektim administrativ për shkak të 

shkeljes së rëndë të të drejtave të njeriut, të drejtave të fëmijës dhe kushteve të 

sigurisë shëndetësore të një foshnjeje 3-muajshe, e cila ndodhet në qeli së bashku 

me nënën e saj të dënuar, në mungesë të plotë të kushteve të posaçme sanitare dhe 

mjekësore. 

BAZA LIGJORE:  Kushtetuta e Republikës së Shqipërisë; Ligji Nr. 84/2016 "Për Avokatin e 

Popullit"; Neni 476 i Kodit të Procedurës Penale; Ligji Nr. 81/2020 "Për të drejtat 

dhe trajtimin e të dënuarve dhe të paraburgosurve"; Konventa Ndërkombëtare për 

të Drejtat e Fëmijës (UNCRC). 

 

I nderuar Avokat Ii Popullit, 

Në emër të kërkueses, shtetases Greta GJOCI (PEPA), e cila aktualisht vuan dënimin në IEVP 

Pojskë, Pogradec, së bashku me foshnjën e saj vetëm 3-muajshe, paraqesim këtë ankesë urgjente 

duke kërkuar ndërhyrjen tuaj të menjëhershme institucionale. 

I. RRETHANAT E FAKTIT DHE SHKELJET PROCEDURALE 

Shtetasja Greta GJOCI (PEPA),  është dënuar me vendim penal të formës së prerë nr.66,datë 

27.10.2025,të Gjykatës së Posaçme të Shkallës së Parë për Korrupsionin dhe Krimin e Organizuar, 

lënë në fuqi me vendimin penal nr. 51, datë 05.10.2026 të Gjykatës së Posaçme të Apelit për 

Korrupsionin dhe Krimin e Organizuar.  

Menjëherë pas shpalljes së vendimit të Apelit dhe përpara ekzekutimit të tij, mbrojtja  ne daten  

5.10.2026, ka depozituar pranë Gjykatës së Posaçme të Shkallës së Parë për Korrupsionin 

dhe Krimin e Organizuar një "Kërkesë Urgjente për Pezullimin dhe Shtyrjen e Ekzekutimit 

të Vendimit", bazuar në Nenin 476, pika 1, shkronja "b" të Kodit të Procedurës Penale, pasi kjo 

shtetase në datë 03.06.2026, pra pas dhënies së Vendimit të gjykatës e shkalles se pare, dhe ndërkohë që 

çështja ndodhej në pritje të gjykimit para Gjykatës se Apelit,  kishte sjellë në jetë fëmijën e saj, foshnjën 

Deon Gjoci, i cili në momentin e marrjes së formës së prerë të vendimit (5.10.2026) ishtë vetëm 

3 muajsh - fakt i vërtetuar me dokumentacionin përkatës të lëshuar nga organi kompetent. (Keto fakte i 

janë paraqiten nga mbrojtja me insistim Gjykatës se Apelit  ne seancën e datës 5.10.2026 duke i kërkuar 

pezullimin e ekzekutimit te vendimit apo aplikimin e dënimit alternativ per  te gjykuarën, por kjo gjykatë 

as qe u shqetësua per këtë situate).  

Gjithashtu ne daten 5.10.2026 pas gjykimit te çështjes ne Gjykatën e Apelit, Mbrojtja hartoi nje 

kërkesë/ Njoftim per prokurorinë  çështjes z. Ened Nakuçi duke e njoftuar per gjendjen e te 

gjykuarës  Greta Gjoci (Pepa) dhe te fëmijës se saj 3 muajsh dhe duke i kërkuar qe te mos 

ekzekutonte vendimin pasi nje proces per këtë çështje ishte regjistruar tashëm ne GJKKO 

per shtyrje te ekzekutimit. 

Prokuroria e Posaçme kundër KKO ne mënyrë te çuditshme nuk ka nje zyre protokolli apo pritje 

ku shtetasit te depozitojnë kërkesa ne raste Urgjente, si kjo e te gjykuarës Greta Gjoci per te 

parandaluar  pasoja te rrezikshme. Avokatit mbrojtës te te gjykuarës nuk ju lejua paraqitja ne 

protokollin e SPAK për te dorëzuar Njoftimin Urgjent per prokurorin Ened Nakuci duke ju 

shprehur se nuk eshte en praktiken e kësaj Prokuroria dorëzimi i kërkesave  direkt ne protokoll, 

por duhet ta dërgoni me poste.  Kështu u veprua dhe Njoftimi drejtuar ketij prokurori u depozitua 

en Posten Shqiptare me dt.  5.10.2026, duke e humbur mundësinë e trajtimit urgjent te rastit.   

Në këto kushte,  organi i akuzës u njoftua zyrtarisht me shërbim postar rekomande, ku iu vu në 

dispozicion certifikata e lindjes së foshnjës dhe certifikata familjare, duke i kërkuar të mos nxitonte 

me urdhrin e ekzekutimit deri në shprehjen e Gjykatës. 

Pavarësisht këtij njoftimi zyrtar dhe detyrimit ligjor për të mbrojtur interesin më të lartë të fëmijës, 

Prokurori ka nxjerrë urdhrin e ekzekutimit duke arrestuar nënën lehonë dhe duke e dërguar në qeli 

së bashku me foshnjën 3-muajshe. Ky Urdhër eshte ekzekutuar me daten 5.10.2026.  Gjykata, nga 

ana tjetër, ka caktuar seancën gjyqësore për shqyrtimin e shtyrjes së ekzekutimit vetëm më datë 12 

Tetor, duke mos u shprehur mbi pezullimin urgjent. (Shih  Flete Njoftimin e gjykatës). 

II. SHKELJA E TË DREJTAVE TË NJERIUT DHE REZIKU PËR JETËN E FOSHNJËS 

E dënuara dhe foshnja e saj janë dërguar në Burgun e Sigurisë së Lartë në Pojskë (Pogradec). 

Aktualisht, fëmija 3-muajsh nuk ndodhet në ambientet e posaçme apo në sektorin e dedikuar për 

nënat me foshnje (i cili ka qenë historikisht funksional në IEVP 325 Tiranë, por që mungon ose 

është tërësisht i papërshtatshëm në Pojskë).  

Mbajtja e një foshnjeje në fazën më të hershme të jetës së saj në ambientet e një burgu të sigurisë 

së lartë, në kushte të zakonshme qelie, pa kujdes mjekësor pediatrik të vazhdueshëm, pa kushte 

higjieno-sanitare strikte dhe pa ushqyerjen apo trajtimin e duhur për statusin e një lehone, përbën 

"Trajtim Çnjerëzor dhe Degradues" në kuptim të Nenit 3 të Konventës Evropiane për të Drejtat e 

Njeriut (KEDNj). 

Shteti ka dështuar plotësisht të garantojë "lidhjen e veçantë mes nënës dhe të porsalindurit", duke 

e kthyer ekzekutimin e dënimit penal në një ndëshkim fizik dhe psikologjik të drejtpërdrejtë mbi 

një fëmijë të pafajshëm 3-muajsh. 

III. KËRKESAT DREJT AVOKATIT TË POPULLIT 

Në kushtet e një urgjence ekstreme, ku çdo ditë që kalon rrezikon shëndetin e foshnjës, ju 

kërkojmë: 

1. Nisjen e një inspektimi urgjent, të menjëhershëm dhe të paparalajmëruar nga strukturat tuaja në 

IEVP Pojskë, Pogradec, për të verifikuar kushtet ku po mbahet foshnja 3-muajshe dhe nëna e saj. 

2. Adresimin e një Rekomandimi Urgjent Drejtorisë së Përgjithshme të Burgjeve për transferimin 

e menjëhershëm të nënës dhe fëmijës në një ambient që plotëson standardet spitalore/pediatrike 

ose pezullimin administrativ të mbajtjes në qeli deri në vendimin e gjykatës më 12 Tetor. 

3. Hartimin e një raporti mbi shkeljet e kryera nga Prokuroria dhe Gjykata, të cilat me mosveprimin 

e tyre lejuan burgosjen e një foshnjeje. 

 

Bashkëlidhur këtij ankimi, ju dorëzojmë: 

- Kopje të Certifikatës së Lindjes së fëmijës (3 muajsh). 

- Kopje të Kërkesës Urgjente depozituar në Gjykatë për pezullim ekzekutimi. 

- Njoftim drejtuar Prokurorit me daten 5.10.2026. 

- Dëshminë e dërgimit me postë zyrtare të njoftimit dhe provave drejtuar Prokurorit. 

-Shkresa Nr. 35509 prot/Q.Sh., date 5.10.2026  e PPKKO qe përmban edhe Urdhrin per 

ekzekutimin e vendimit penal. 

-Shkurtim i Vendimit penal të Gjykatës së Apelit KKKO. 

 

Me respekt, 

Avokati i Kërkueses 

Greta GJOCI (PEPA)   

 

    Av. Ndue MARKU 


